Amirka da Nijeriya Sun Hada Gwiwar Inganta
Wuraren Tanadin Tsaba

Hukumar USDA ce ta bayar da hoton.

Masu halartar bitar ne, suka dukufa kan warware matsalolin wannan taron. Hukumar USDA ce ta bayar
da hoton. Tun 2010, Kasar Amirka da Nijeriya ke gudanar da tarurrukan Kara wa juna sani, domin inganta
tanadin tsaba da kuma rage yawan asarar amfanin da ake samu.

A ranakun 2, zuwa 10 ga watan Yuni, Kungiyoyin Kasar Amirka, da Cibiyar
Harkokin Noma a Yankin Afrika da kuma Jami’ar Ibadan, suka horar da jama’a da
wakilai daga kamfanonin masu zaman kansu, game da yadda ake kula da tsaba, da
ajiya, a Kananan wuraren ajiye kayayyaki, har ya zuwa manyan wuraren, da ma
rumbuna. Jami’an na Kasar ta Amirka, sun hada da masana daga Jami’ar Purdue,

da Jami’ar Jihar Oklahoma, da Jami’ar Kentucky, da ma jami’ai daga Ma’aikatar
Noma ta Kasar Amirka, da kuma Hukumar Inganta Ci Gaban Kasashen Duniya ta
Amirka, tare da taimakon kudade daga Shirin Shugaba Obama Kan Tanadin
Kayayyakin Abinci da Tunanin Samar da Abinci Mai Gina Jiki, Don Ciyar da
Magada.

Wadannan tarurrukan Kara wa juna sani, masu amfani, sun hada kawunan masu
ruwa da tsaki, daga Nijeriya fiye da 85, ciki har da wakilai daga Shirin Inganta
Harkokin Noma, da Wuraren Dabarun Ajiyar Tsaba, na Ma’aikatar Noma da Raya
Karkara, ta Tarayya, da Hukumar Kula da Abinci da Magunguna ta Kasa, da
Cibiyar Nazarin Ajiyar Albarkatun Noma ta Nijeriya, ta [lorin, da Jami’ar Ibadan,
da kuma Jami’ar Ilorin.

Jami’an na Kasar Amirka, da takwarorinsu na Nijeriya, suna inganta wadansu
shirye-shiryen da za su ci gaba da horarwa, da kuma kyautata rumbuna, da
manajojin wuraren ajiyar kayayyaki, da dabarun da suka dace, na kula da wuraren
ajiyar tsaba, a ko’ina cikin Nijeriya.



